
NÓTAÍ ANÓTÁILTE AN MHÚINTEORA

Gnéithe Cáilíochta 1 Léiríonn an tuairisc dea-thaighde ar Bhrú na Bóinne agus tá seo soiléir i 
sleamhnáin 3, 5 agus 6 go háirithe. Tá sé inmholta go bhfuil na foinsí a úsáideadh curtha san 
áireamh, ach dá gcuirfí foinsí reiligiúnacha san áireamh bheadh sé ina chabhair chun a chinntiú 
go ndírítear níos soiléire ar an tasc. Teastaíonn tuilleadh taighde agus tuisceana ar na cleachtais 
adhlactha réamh-Chríostaí agus deasghnátha an ghrianstad chun a fhiosrú go hiomlán cén chaoi a 
léiríonn Brú na Bóinne tóraíocht na ndaoine neoiliteacha chun freagraí a aimsiú ar cheisteanna móra 
an tsaoil. D’fhéadfadh an taighde dul níos faide trí aird an léitheora a tharraingt ar ghnéithe breise 
ealaíonta agus ailtireachta taobh istigh agus taobh amuigh de Bhrú na Bóinne a léiríonn an chaoi ar 
dhear ár sinsir Brú na Bóinne mar iarracht ciall a bhaint as a ndomhan agus ciall dá saol a chur in iúl. 

Gnéithe Cáilíochta 2 Deirtear sa tuairisc gur féidir teacht ar cheithre cheist a bhaineann le ciall 
na beatha nuair atáthar ag scrúdú Bhrú na Bóinne. Bheadh sé tairbheach don tuairisc díriú ar go 
díreach ceann nó dhó de cheisteanna móra mar ní thugtar faoi roinnt de na ceisteanna sa tuairisc, 
amhail cén fáth a bhfuil fulaingt ann agus an bhfuil neamh ann?  Cuirtear fianaise mhaith ar fáil sa 
tuairisc gur chreid daoine a mhair in Éirinn níos mó ná 3,000 bliain ó shin i saol tar éis an bháis, gur 
chreid siad sa dóchas sna huaireanta is dorcha agus b’fhéidir fiú i nDia nó i Réaltacht Dhiaga.

Gnéithe Cáilíochta 3 Léiríonn an scoláire roinnt fianaise ar mhachnamh sa sleamhnán deiridh nuair 
a admhaíonn sé/sí go léirmhíneoidh gach duine Brú na Bóinne agus an pháirt a imríonn sé maidir 
le tabhairt faoi cheisteanna faoi bhrí na beatha ar bhealach difriúil. Cuirtear clabhsúr ar an tuairisc 
le ‘D’fhoghlaim mé faoi chiall na beatha agus ceisteanna a théann léi’, ach ní thugtar aon fhaisnéis 
bhreise faoi seo. D’fhéadfaí an tuairisc a fheabhsú dá roinnfí an scoláire a bhfreagairt phearsanta ar 
na ceisteanna (cad a tharlaíonn nuair a fhaighimid bás agus an bhfuil Dia/Déithe/réaltacht Dhiaga 
ann) agus dá léireodh siad cumas dul i ngleic leis na ceisteanna agus a dtátail féin a bhaint.  

BREITHIÚNAS FORIOMLÁN:         Ag teacht leis na hionchais

